



FFORWM MYNEDIAD LLEOL SIR DDINBYCH 

Cofnodion Fforwm Mynediad Lleol Sir Ddinbych a gynhaliwyd yn yr Ystafell Goco Llandyrnog, ddydd Gwener 25ain Mehefin 2010 am 11.00 y bore. 

YN BRESENNOL
Chrissie Mays (CM), Kay Culhane (KC), Peter Scarll (PS), Chris Marshall (CM2) 

HEFYD YN BRESENNOL
Adrian Walls (Swyddog Hawliau Tramwy CSDd ac Ysgrifennydd y Fforwm) (AW), Howard Sutcliffe (Swyddog AHNE a Chefn Gwlad) (HS) Tania Evans (Swyddog Mynediad Cefn Gwlad) (TE), Paul Owen (Swyddog Mynediad Cefn Gwlad) (PO), Natalie Hughes (Profiad Gwaith) Toni Proffitt (Swyddog Mynediad Arfordirol) (TP). 

1. YMDDIHEURIADAU AM ABSENOLDEB 

Ron Williams, Simon Miller, Hugh Crosswood, Antoni Vitti, T.Merfyn Parry. 


2. CROESO A CHYFLWYNIADAU 
Croesawyd pawb i’r cyfarfod gan AW, Ysgrifennydd y Fforwm a rhoddodd ddiweddariad ar ailbenodiad y Fforwm. Roedd yn anffodus nad oedd y Fforwm Mynediad Lleol wedi cyfarfod tan rŵan ond roedd hynny’n rhannol oherwydd cynnydd ym maich y gwaith i Ymholiadau Cyhoeddus. O’r hysbysebion a’r llythyrau a anfonwyd allan, derbyniwyd 8 cais ond rydym wedi derbyn dau arall bellach i ddod ag aelodaeth y fforwm i 10. Bydd penodi cadeirydd ar gyfer y fforwm yn cael ei ohirio tan yr 2il gyfarfod. Mae’r Fforwm yn dal i fod ag angen mwy o aelodau o’r sector ffermio, gyda dim ond 2 o’r 10.
Trist dweud bod Ken Bellis, cyn aelod o’r Fforwm Mynediad Lleol, wedi marw, ac nid yw John Hughes y Cadeirydd yn gallu ymrwymo i’r Fforwm am resymau iechyd. O achos Rheoliadau Cydraddoldeb cynyddol Llywodraeth Cynulliad Cymru dylai rhywun ifanc a rhywun anabl gael eu gwahodd i ddod ar y Fforwm i sicrhau bod pob agwedd ar fynediad yn cael eu trin.
Rhoddwyd cyflwyniadau gan bob un o amgylch y bwrdd 

AW- Rheolwr Hawliau Tramwy, ei orchwyl ef yw cadw pob Priffordd yn glir rhag rhwystrau, rheoli’r Map Swyddogol, gwella’r rhwydwaith i ddefnyddwyr. 
TE- Rhan o’r Uned Hawliau Tramwy, yn prosesu Gorchmynion/ Gorchmynion Addasu’r Map Swyddogol
HS- Gwasanaethau Warden Cefn Gwlad Sir Ddinbych, yr AHNE a’r estyniad arfaethedig, a datblygu a chynnal gwell rhwydwaith o hierarchaethau llwybrau hamdden yn ogystal â rheoli Cerdded Llwybr Iechyd yn Sir Ddinbych a Sir y Fflint. 
KC- Aelod blaenorol o Fforwm Mynediad Lleol Sir Ddinbych (FfMLlSDd), a wnelo â Chyngor Cefn Gwlad Cymru ar gyfer Prosiect Peilot y Berwyn. Gwybodaeth dda am Hawliau Tramwy Sir Ddinbych ar droed, â rhan mewn busnes gwyliau cerdded yn ne Sir Ddinbych. Yn feicwraig ffordd frwdfrydig ac mae ganddi wybodaeth am faterion yn ymwneud â phobl anabl.
PS- Aelod blaenorol o FfMLlSDd, cerddwr brwdfrydig yn Sir Ddinbych a Sir y Fflint aelod gweithgar o Grŵp Maes Diserth yn trefnu teithiau cerdded, cyn-Drysorydd/Lywydd ac mae a wnelo â Gŵyl Gerdded Prestatyn.
CM2- Aelod blaenorol o FfMLlSDd, Fferyllydd wedi ymddeol a hefyd â gwybodaeth mynediad gadarn am lwybrau yn Sir Ddinbych trwy gerdded a llwybrau beicio, yn hamddena ac yn cystadlu. Hoffai weld yr hyn sydd ar fapiau wedi’i adlewyrchu yn y fan a’r lle. 

C Mays- Aelod newydd o FfMLlSDd, yn farchogwraig frwdfrydig ac yn Swyddog Mynediad a Hawliau Tramwy Gwirfoddol y BHS yn Sir Ddinbych.  Hi hefyd yw’r Swyddog Marchogaeth a Diogelwch y Ffyrdd i Glwb Merlod Fflint a Dinbych, ac mae ganddi wybodaeth dda am lwybrau ceffylau ar Fryniau Clwyd a hoffai weld gwelliannau.
Mae potensial i gyfuno Fforwm Mynediad Lleol Sir Ddinbych gyda Fforwm Mynediad Lleol Dwyrain Conwy y flwyddyn nesaf o ganlyniad i ailbenodiad Fforwm Mynediad Conwy. Eglurodd HS fod FfMLlSDd yn enwebu cynrychiolydd i Gydbwyllgor Ymgynghorol Bryniau Clwyd. Byddai KC yn dal i hoffi aros yn aelod FfMLlSDd.
Mae HS yn aelod o Fforwm Mynediad Lleol Sir y Fflint hefyd oherwydd bod yr AHNE yn cwmpasu Sir Ddinbych a Sir y Fflint. 
Bydd y Cadeirydd a’r Is-Gadeirydd yn cael eu dewis drwy Bleidlais ddirgel yn yr ail gyfarfod. Os hoffai unrhyw un gynnig ei hun maent i wneud hynny cyn y cyfarfod nesaf os gwelwch yn dda. 

2. 
YMWELIAD SAFLE Â LLWYBR TYRNOG 
Aethpwyd am dro ar hyd Llwybr Tyrnog yn dangos y gwelliannau i’r llwybr fel rhan o’r Prosiect Milltiroedd Cymunedol, prosiect sy’n cael ei gyllido ar y cyd gan y Cynllun Gwella Hawliau Tramwy (ROWIP) a’r Gronfa Datblygu Gwledig - Cadwyn Clwyd. 

Mae rhai camfeydd wedi’u cyfnewid am giatiau i wella mynediad lleiaf cyfyngol. Roedd gan y gymuned ran fawr yn natblygiad y llwybr a’r daflen sy’n gwneud y llwybr yn gyflawn. Rhoddwyd gwybodaeth leol ar y daflen i helpu’r datblygu economaidd yn yr ardal. Mae Llandyrnog yn ffodus o fod â busnesau bychain megis Swyddfa Bost, Siop Gig, a thair tafarn. 

3. EGWYL AM GINIO 

   Ymunodd Edwina Hart (EH) â’r cyfarfod, roedd Edwina’n gyn-aelod o FfMLlSDd, mae Edwina’n byw yn ne’r Sir ac mae hi’n farchogwraig frwdfrydig ac yn mwynhau gyrru cerbyd.
4.       DIWEDDARIAD AR GYNNAL A CHADW
Ymunodd PO, y Swyddog Mynediad Cefn Gwlad â’r cyfarfod a rhoddodd adroddiad cynnal a chadw ar y prosiectau diweddar. Roedd aelodau’r Fforwm yn falch o’r gwelliannau i’r rhwydwaith. Roedd yr Arolwg Dangosydd Perfformiad yn dangos bod modd defnyddio 64% o’r rhwydwaith, yr uchaf o’r holl Awdurdodau Lleol yng Ngogledd Cymru. Roedd E Hart yn falch fod y llwybrau a wellwyd ar gyfer marchogion. 
3 DIWEDDARIAD AR Y CYNLLUN GWELLA HAWLIAU TRAMWY   

(ROWIP)

Eglurodd AW i’r grŵp ei bod yn statudol i’r Awdurdodau Lleol gynhyrchu Datganiad ond nad oedd yn statudol cyflawni’r prosiectau. Roedd yr adroddiad yn galluogi CSDd i flaenoriaethu prosiectau ac i reoli cynnal a chadw hawliau tramwy.
Mae enghreifftiau o brosiectau drwy’r ROWIP yn cynnwys:
1. Milltiroedd Cymunedol - Llwybr Tyrnog yw’r prosiect peilot. Holodd C Mays a fyddai llwybr marchogaeth yn bosibl, gwnaeth A Walls y sylw os yw’n bentref neu’n gymuned gyda llawer o lwybrau ceffylau yna byddai hyn yn bosibl.  
2. Llwybr Ceffylau Moel Famau/Mynediad i’r Berwyn – Yn gwella mynediad i farchogion a beicwyr.

3. Cyswllt Corwen/Y Bala - prosiect twristiaeth strategol yn y dyfodol yn defnyddio’r rheilffordd segur. Prosiect yn cysylltu Cynghorau Sir Ddinbych/Conwy/Gwynedd dan y Cynllun Trafnidiaeth Rhanbarthol.
4. Pont Fynediad Lleiaf Cyfyngol Loggerheads, mae grisiau wedi’u cyfnewid am ramp i ganiatáu i gadeiriau gwthio a chadeiriau olwyn ddilyn taith gylchol o gwmpas Loggerheads. 

5. Gweundir i’r Glannau Mae cyllid ROWIP wedi’i ddefnyddio i gyfrannu at y Gwasanaeth Bws sy’n rhedeg o’r Brenig i Gorwen. 

6. Llwybr pren yn Ninbych fel rhan o Bencoed, y Goedlan Gymunedol.

Mae 50 o arwyddbyst ychwanegol wedi’u hadnewyddu yn Sir Ddinbych, mae 90% o hawliau tramwy ag arwyddbyst. Mae arwyddbyst i’w gosod ar gilffyrdd i ddangos i ddefnyddwyr ble gallant ei ddefnyddio ac os nad oes arwyddbost yna nid yw’n hawl tramwy. 

O ymweliad safle y bore ’ma â Llwybr Tyrnog roedd hi’n glir bod gwaith cynnal a chadw o ran llystyfiant yn broblem. Awgrymodd E Hart y gallai Trefi Taclus fod â rhan mewn cynnal a chadw hawliau tramwy, awgrymodd H Sutcliffe y gellid rhoi cyllideb cynnal a chadw fechan i’r gymuned dros 5 mlynedd er enghraifft a byddai honno’n cael ei defnyddio yn eu hardaloedd eu hunain. Mae Cyngor Tref Dinbych yn talu am gontract strimio ar rai o’u llwybrau. Mae gan wahanol gymunedau ddiddordeb mewn hawliau tramwy ac eraill ddim. 

5      CYFLWYNIAD MYNEDIAD ARFORDIROL 

       Rhoddodd T Proffitt gyflwyniad ar Fynediad Arfordirol Sir Ddinbych gyda’r llwybr yn cael ei agor ar 1af Gorffennaf 2010, 2 flynedd cyn agoriad swyddogol y llwybr cyfan yn 2012. Mae gwelliannau yn Sir Ddinbych yn cynnwys Llwybr Pren a Llwyfan Gwylio yn Horton's Nose, gwelliannau i’r Llwybr Pren ar Draeth Barkby a Thwyni Gronant. Fel rhan o’r Prosiect Mynediad Arfordirol mae’r llwybr ceffylau yn Presthaven i’w ymestyn i ganiatáu mynediad i’r traeth i farchogion. Mae problemau gyda pharcio faniau ceffylau gan nad oes unman i barcio ar hyn o bryd.


Roedd E Hart yn bryderus ynghylch parcio ond hefyd ynghylch addysgu marchogion ar y traeth gan fod yna lawer o broblemau diogelwch, nid yn unig gyda’r llanw ond hefyd gyda phlant bach a theuluoedd. Papur i’w ysgrifennu mewn perthynas â Cheffylau ar y Traeth, i’w gwblhau ar gyfer y cyfarfod nesaf (T Proffitt i weithredu) 

6      GLASTIR 

Rhannodd TP y Papur Glastir, cyn y cyfarfod, dangoswyd mapiau yn y cyfarfod, gofynnwyd i Aelodau’r Fforwm wneud sylwadau ar y llwybrau caniataol a ddangosir ar y mapiau ac a ydynt yn werth eu cadw ar gyfer cynllun Amaeth-amgylcheddol newydd Glastir o’r hen gynllun Tir Gofal. Sylwadau i’w hanfon at T Proffitt erbyn 9fed Gorffennaf 2010. (Pob aelod i weithredu) 
7      PROSIECTAU MYNEDIAD YN SIR DDINBYCH YN Y DYFODOL 
        Mae prosiectau Mynediad yn Sir Ddinbych yn y dyfodol yn cynnwys:

1. Canolfan Ragoriaeth Beicio – i wella cyfleoedd beicio a marchogaeth yn ne’r Sir, cyllid i’w gadarnhau. 

2. Gwlad Offa - i uno’r pedair tirwedd warchodedig i weithio gyda’i gilydd i wella cysylltiadau trafnidiaeth gyhoeddus, teithiau cerdded cylchol a thwristiaeth o gwmpas Llwybr Clawdd Offa.
3. Cymunedau a Natur- 45% o gyllid CCGC/Undeb Ewropeaidd ar gyfer prosiectau.
3.2 3.1 Llwybr Dyffryn Dyfrdwy, gwella Meysydd Parcio yn y mannau strategol. 
3.3  Gwella cysylltiadau hawliau tramwy yng ngogledd y sir drwy’r Ardal Adfywio Strategol. 
3.4  Gwelliannau Gogledd Cymru i Barciau Gwledig
8      EITEMAU AGENDA I’R FfMLl YN Y DYFODOL

Gofynnwyd i’r aelodau gysylltu â T Proffitt os hoffent ychwanegu unrhyw eitemau at yr agenda nesaf. (Pob Aelod i weithredu) 

9 UNRHYW FATER ARALL 

Rhoddodd TP wybod bod Cadeirydd blaenorol y FfMLl J Hughes wedi’i wahodd i ddigwyddiad rhanddeiliaid i ddatblygu Fferm Wynt Coedwig Clocaenog ar ddydd Mawrth 6ed Gorffennaf 2010, roedd ychydig o’r aelodau’n mynd yn barod felly teimlid nad oedd angen cynnig aelod. Gan na fyddai ef yn mynd cynigiwyd y cyfle i aelodau eraill fynd.
10 DYDDIAD Y CYFARFOD NESAF 

        Bydd y cyfarfod nesaf ar 22ain Hydref 2010 Café Cymru (hen Ganolfan Clawdd Offa), Prestatyn 

Daeth y cyfarfod i ben am 3:35pm 


